Арыфметычная і геаметрычная прагрэсіі
Мэты ўрока:
стварыць умовы для ўдасканалення навыкаў рашэння задач па тэме “Арыфметычная і геаметрычная прагрэсіі”, сістэматызаваць і абагуліць вывучаны матэрыял;

садзейнічаць накіраванню  на сістэмнае асмысленне  ў выкарыстанні формул,  развіццю ўменняў выкарыстоўваць веды пры рашэннні практычных задач, ствараць умовы для выхавання ў вучняў цікавасці да ўрокаў матэматыкі;

стварыць умовы  для фарміравання станоўчых адносін да працэсу навучання, выпрацоўкі мэтанакіраванасці.

Ход урока
I. Арганізацыйна-матывацыйны этап

Сёння наш урок пройдзе не ў зусім звычайнай форме. Мы з вамі пападзем у лабірынт, выбрацца з якога нам  дапамогуць нашы веды і добры настрой. 
Уваход у лабірынт 
Эпіграфам к уроку я выбрала такія словы Кальо: “Ёсць толькі адзін шлях дасягнення мэты- дзейнічаць”.К таму ж хочацца ўспомніць і такое выказванне: “Прагрэсіо- рух наперад”. (Слайд1) 
Менавіта, гэта выказванне цесна звязана і з тэмай нашага ўрока: “Арыфметычная і геаметрычная прагрэсія”. (Слайд 2) 
Сёння мы з вамі павінны паўтарыць тэарэтычны матэрыял па тэме, навучыцца добра прымяняць яго пры рашэнні задач.
             II. Аперацыйна- выканаўчы этап
Паўтарэнне тэарэтычнага матэрыялу (1 калідор лабірынту )
Каб наша падарожжа было цікавым,  і мы не заблукалі ў калідорах лабірынту -  складзём апорны канспект па тэме (Слайд 3) (Адзін вучань выконвае заданне на інтэрактыўнай дошцы, а астатнія ў рабочых сшытках. Памылкі на дошцы выпраўляюцца).
“Мазгавы штурм” (2 калідор лабірынту) 
Вучні класа атрымліваюць 5 заданняў. Працуюць у парах і паказваюць сваё рашэнне на інтэрактыўнай і звычайнай дошках. (Слайды 5-8)
Гістарычная спраўка (3 калідор лабірынту) 
(Слайды 9-10)
Рашэнне старажытніх задач (4 калідор лабірынту)

Аб тым, як даўно была вядома геаметрычная прагрэсія, сведчаць папірусы Ахмеса. Вось адна  з такіх задач (Слайд11). (Вучні працуюць у групах і рашэнне афармляюць на інтэрактыўнай дошцы, а адзін вучань выконвае апераджальнае заданне для наступнага слайда).

Фізкультхвілінка
1. Нарысуйце вачыма наступныя  фігуры: прамавугольнік, акружнасць,  гарызантальную і вертыкальную прамыя.

2. Напішыце  рукой у паветры ўласцівасць арыфметычнай прагрэсіі.
3. Нарысуйце галавой лік 100, які спатрэбіцца пры рашэнні наступнай задачы.
Аднак яшчэ больш старажытняя задача – гэта задача аб дзяленні хлеба, якая запісана ў знакамітым папірусе Рында. (Слайд 12) (Вучань, які выконваў індывідуальнае заданне, тлумачыць рашэнне задачы класу на інтэрактыўнай дошцы).
І на Русі рашаліся падобныя задачы. Так у падручніку Леонція Магніцкага “Арыфметыка”  ёсць такая цікавая задача. (Слайд13) Праверце і вы: колькі грошай атрымаў за каня прадавец ? (Вучні працуюць у групах, а затым рашэнне афармляюць на інтэрактыўнай дошцы)
Прагрэсіі ў сучасным жыцці ( 5 калідор лабірынту) 
А ці патрэбны веды па прагрэсіях у паўсядзённым жыцці ? Я сцвярджаю, што патрэбны і  прапаную рашыць вам наступныя тры задачы рознага ўзроўню складанасці, для чаго стварыце групу “адпачываючых” (2-3 узр.), групу “ праціўнікаў прышчэпак” (4 узр.), групу “кліентаў банка” (5 узр.)
(Вучні атрымліваюць заданні, а затым прэзентуюць сваё рашэнне на інтэрактыўнай дошцы. Слайды 14-16)

III. Ацэначна- рэфлексіўны этап
Выхад з лабірынту    
Давайце звернемся да нашага эпіграфа (Слайд17).Ці актуальны  гэтыя словы для нашага ўрока ?
А цяпер вызначым, хто  дзейнічаў больш якасна ў руху да прагрэсу ? (Выстаўленне адзнак)

Дамашняе заданне (Слайд 18).   
Настаўнік матэматыкі

Бурак В.М.

